
تێبینیە گرنگەکانی پێش دەستپێکردنی 
چارەسەر

CLL چییە؟
CLL جۆرێکە لە شێرپەنجە کە لە خانەکانی B — جۆرێک لە خڕۆکە سپییەکانی خوێن کە لە مۆخی ئێسکدا دروست دەبێت، 

دەست پێدەکات

خڕۆکە سوورەکانی خوێن

B خانەی ئاسایی

خانەی نائاسایی B )شێرپەنجەی 
خوێن(

پەڕەکانی خوێن

مۆخی ئێسک خڕۆکە سوورەکانی ئاسایی خوێنشێرپەنجەی خوێن

دەستپێکردنی یەکەم چارەسەرت بۆ CLL– شێرپەنجەی خوێنی لیمفاوی درێژخایەن– گۆڕین یان دەستپێکردنەوەی چارەسەر 
دەتوانێت قورس و پەریشانکەر بێت. بۆیە جگە لە کۆنترۆڵی نیشانەکانت، گرنگە ئاگاداری چاوپێکەوتنەکانی چاودێری 

تەندروستی و شتی تر بیت، و هەوڵبدە بە باشترین شێوە چاودێری خۆت بکەیت.

ئەم نامیلکەیە بۆ یارمەتیدانی تۆ بۆ دەسپێکردنی چارەسەرکردنت بە کالکوێنس® )ئەکالابرۆتینیب( دابینکراوە. لێرەدا چۆنیەتی 
کاری چارەسەرکردن و تێبینیە گرنگەکان و هەندێک خاڵ و ئامۆژگاریگەکان دەدۆزیتەوە. ئەگەر هەر پرسیارێک یان 

نیگەرانییەکت هەیە سەبارەت بە Calquence و دەرمانەکانت زۆر گرنگە کە پەیوەندی بە پزیشکەکەت و/یان پەرستارەکەت 
بکەیت. ئەم بروشورە جێگرەوەی ئامۆژگارییەکانیان نییە، بەڵکو تەواوکەری ئامۆژگارییەکانە.

خانەکانی B لە مۆخی ئێسکدا دروست دەبن و دەدرێنە ناو خوێنەوە بۆ یارمەتیدانی جەستە بۆ 
بەرەنگاربوونەوەی هەوکردنەکان. خانەکانی B بەناو سیستەمی لیمفاویدا دەڕۆن کە گرێ لیمفاویەکان و سپڵ 

لەخۆدەگرێت.
CLL ژمارەیەکی زۆر خانەی B دروست دەکات. ئەم خانایانە تەشەنە دەکەنە ناو مۆخی ئێسکەوە و 

کاریگەری دادەنێنە سەر خانە تەندروستەکانی تر وەک خڕۆکە سورەکانی خوێن و پەڕەکانی خوێن. ئەمەش 
لەوانەیە ببێتە هۆی دەرکەوتنی نیشانەکانی وەک شەکەتی و لەوانەیە ببێتە هۆی نەخۆشی تری وەک هەوکردن. 
لە CLL، ژمارەیەکی زۆر خانەی نائاسایی B لە خوێندا هەیە و ئامانجی چارەسەریش کەمکردنەوەی ژمارەی 

ئەو خانایانەیە.



X

CALQUENCE دەرمانێکە کە خانەی نائاسایی B )خانە شێرپەنجەییەکانی( ناو CLL دەکاتە ئامانج.

CALQUENCE یەکێکە لەوانەی کە پێی دەوترێت ڕاگری تایرۆسین کیناز)tyrosine kinase(. کینازەکان بەشێکن لە 
ڕێڕەوی کیمیایی لە خانەکاندا، کە هەندێکیان بۆ دەستپێکردنی گەشەی خانە نوێیەکان بەکاردەهێنرێن.

 Bruton tyrosine بە بلۆککردنی )ڕێگری( ئەم ڕێگایە لە ڕێگەی پڕۆتینێکەوە کە پێی دەوترێت CALQUENCE
kinase (BTK( لە خانەکانی B کاردەکات. ڕاگرانی BTK یارمەتی وەستاندنی سیگناڵەکانی گەشە کردن دەدەن، کە 

لەئەنجامدا ژمارەی خانەکانی Bی نائاسایی کەم دەکەنەوە.

BTK پرۆتینێکە یارمەتی گەشە و مانەوەی 
خانەکانی B دەدات

بلۆککردنی BTK لەوانەیە ژمارەی خانەی 
نائاسایییەکانی B کەم بکاتەوە و گەشەکردنی 

نەخۆشییەکە خاو بکاتەوە.

CALQUENCE دەرمانێکە کە یارمەتی بلۆککردنی 
BTK دەدات

کاڵکوێنس

خانەی نائاسایی B )شێرپەنجەی خوێن(

کالکوێنس )CALQUENCE( چییە؟

• �تا ئێستا تووشی شیبوونەوەیان خوێنبەربوونی نائاسایی 	
بوویت، یان دەرمان یان تەواوکەرێک دەخۆیت کە 

مەترسی خوێنبەربوون زیاد دەکات

• �توشی جۆرێک نەخۆشی بووی	

• �کێشەی جگەرت هەیە یان هەوکردنی ڤایرۆسی 	
جگەری جۆری B ت هەبوە

• �کێشەی لێدانی ناڕێک و پێکی دڵ یان کێشەی لێدانی دڵت 	
هەیە یان هەتبووە.

• �شیر دەدەیت، دووگیانیت، یان پێت وایە لەوانەیە دووگیان 	
بیت، یان پلانت هەیە دووگیان بیت

• �لەوانەیە پزیشکەکەت چارەسەرکردن بە 	
CALQUENCE بۆ هەر ڕێکارێکی پزیشکی، 

نەشتەرگەری، یان پزیشکی ددانی پلان بۆ داڕێژراو 
بوەستێنێت.

گرنگە لەگەڵ پزیشکەکەت هاوکاری بکەیت بۆ ئەوەی پلانێکی چارەسەری گونجاوت بۆ دابنێت. 

لەم حاڵەتانەی خوارەوەدا، بەرلەوەی Calquence بخۆیت، پزیشک و/یان پەرستارەکەت ئاگادار بکەوە:

CALQUENCE بەرلەوەی 
بخۆیت

پێویستە پزیشکەکەت بە بەردەوامی پشکنینی خوێن بکات بۆ ئەوەی ژمارەی خانەکانی خوێنت لە کاتی چارەسەرکردندا بزانێت.

ئەگەر هەر دەرمانێکی تر بەکار دێنیت، یان بەم دواییە خواردوتە یان لەوانەیە بیخۆیت، ئەوە پزیشکەکەت یان دەرمانسازەکەت 
ئاگادار بکەوە. 

زانیاری تەواو سەبارەت بە کارلێکەکانی موحتەمەل لەنێوان CALQUENCE لەگەڵ دەرمانەکانی تر دەتوانرێت لە نامیلکەی 
رێنوێنی پاکەتەکەدا بدۆزرێتەوە.  

4



ئەگەر حەساسیەتت بە ئاکالابروتینیب یان هەریەکێک لەو پێکهاتانەی تر هەیە کە لە نامیلکەی رێنوێنی پاکەتەکەدا هاتووە، 
CALQUENCE بەکار مەهێنە.

ڕەنگە CALQUENCE ببێتە هۆی ئەوەی کە بە ئاسانی خوێنبەربوونت بێت. ئەمەش واتە پێویستە پزیشکەکەت ئاگادار بکەیت 
ئەگەر دەرمانی تر بەکاردەهێنیت کە ئەگەری خوێنبەربوون زیاد دەکەن.

ئەم دەرمانانە بریتین لە:

• �دەرمانی دژە پەڕەی خوێن )کە ڕێگری لە پەڵەی خوێن 	
)clopidogrel(وەک ئەسپرین و کلۆپیدۆگرێل )دەکات

• �دەرمانگەلی دژە مەیینی خوێن )ڕوونکەرەوەی 	
خوێن( وەک وارفارین)warfarin( یان 

)enoxaparin(ئینۆکساپارین

لەبیرت بێت کە ئامانجی تۆ و پزیشکەکەت چارەسەرە، بۆیە گرنگە CALQUENCE ڕێک بەوشێوەیە بەکار بێنیت کە 
پزیشکەکەت ڕایسپاردووە و بۆی نووسیویت.

ژەم)دۆز(ی ئاسایی بریتییە لە یەک حەبی 100 
میلیگرام دوو جار لە ڕۆژێکدا، کۆی گشتی 

200 میلیگرام لە ڕۆژێکدا

خواردنی حەبەکە دەتوانیت لەگەڵ نانخواردن 
یان دەوانێت واش نەبێت

حەبەکە بە تەواوی لەگەڵ پەرداخێک ئاو قووت بدە. 
 حەبەکان مەجوو و وردی مەکە و مەیتوێننەو

ە و لەتی مەکە

مەودای نێوان خواردنی حەبەکان نزیکەی 12 
کاتژمێر بێت، بۆ نموونە لە کاتژمێر 8:00ی 

بەیانی و 8:00ی پاشنیوەڕۆ

CALQUENCE چۆنیەتی بەکارهێنانی

هەندێک ئامۆژگاری بۆ ئەوەی ژەمی)دۆزی( دەرمان لەبیر نەکەیت!

بە سەیرکردنی بەستەی دەرمانەکە دەتوانی بزانیت کەی دوایین جار CALQUENCEت خواردووە. وێنەکانی سەر بەستەکە 
یارمەتیت دەدەن تا لە کاتی گونجاودا ژەمە دەرمانەکەت بخۆیت – خۆر بۆ ژەمی بەیانیان و مانگ بۆ ژەمی ئێوارە.  

• �ئەگەر کەمتر لە 3 کاتژمێر لەمەوبەر ژەمە دەرمانەکەت 	
بیر چوە، دەستبەجێ ژەمە لەدەستچووەکەت بخۆ. ژەمی 

داهاتوو لە کاتی خۆیدا بخۆ

• �ئەگەر زیاتر لە 3 کاتژمێر بەسەر ژەمە ئاساییەکەتدا 	
تێپەڕی، ئەوا ژەمە لەدەستچووەکە بەجێبهێڵە و ژەمی 

داهاتوو لە کاتی ئاسایی خۆیدا بخۆ.  

• �هەرگیز بۆ ئەوەی قەرەبووی دۆزی لەدەستچوو 	
بکەیتەوە دوو ژەمە دەرمانەکە پێکەوە مەخۆ

• �واز لە خواردنی CALQUENCE مەهێنە مەگەر 	
ئەوەیکە لەلایەن پزیشکەکەتەوە ڕاسپاردرابێت

• �ئەگەر زیاتر لە پێویست CALQUENCEت خوارد، 	
یەکسەر پەیوەندی بە پزیشکەکەت، پەرستارەکەتەوە 

بکە، یان سەردانی نەخۆشخانە بکە. ئەو حەبانەی کە 
ماونەتەوە و نامیلکەی رێنوێنی پاکەتەکە لەگەڵ خۆتدا 

ببە

• �زەنگی ئاگادارکردنەوە دابنێ بۆ ئەوەی دەرمانەکە لە 	
کاتی خۆیدا بخۆیت

• �دەرمانەکە بۆ وێنە لە کاتی ژەمەکاندا بخۆ، بۆ نموونە 	
لەکاتی نانی بەیانی و ئێوارە، بە دووری نزیکەی 12 

کاتژمێر

• �دەرمانەکان لە شوێنەێک دابنێ کە ڕۆژانە بە ئاسانی 	
بیانبینیت بەڵام دوور لەدەستی منداڵان بێت

• �ئەگەر لە ماڵەوە دووریت، بۆ هەر ڕۆژێک 2 حەب 	
هەڵبگرە



بە مەبەستی بەکارهێنانی کاڵکوێنس بە هەمان شێوە کە بۆتان نووسراوە، لەوانەیە پێویستتان بە گۆڕینی ڕووتینی ئاسایی خۆتان 
هەبێت. ئەنجامدانی گۆڕانکاری و جێبەجێکردنی ئەو گۆڕانکارییانە، لەوانەیە دژوار بێت، هەربۆیە لێرەدا چەند خاڵتان پێ 

دەدەین کە دەتوانێت یارمەتیدەرتان بێت بۆ دروستکردنی خووی باش لە ماوەی چارەسەرکردنی پزیشکی دا.

ئەو خاڵانەی کە بۆ لەبەرچاوگرتن لەگەڵ 
دەرمانەکەتان دا یە

با زانیاریت ھەبێت
هەموو زانیارەکە سەبارەت بە دەرمانەکانتان بخوێننەوە و بۆچی ئەمە لە چارەسەری CLL دا گرنگن. بیر لەوە بکەنەوە کە چ 

شتگەلێک دەتوانن ئەنجام بدەن کە یارمەتیدەری خۆتان بێت.

بەرنامەیەک داڕێژن
بریتی بن لەو کەسانەی کە خۆشیانتان دەوێ یان هاوڕێکانتان کە دەتوانن یارمەتیدەر بن لە سەرکەوتن بەسەر چارەسەری 

پزیشکی یان ژیانی ڕۆژانەتان
• �ئەگەر لەگەڵ کەسانی دیکەدا دەژین، داوایان لێ‌بکەن کە وەبیرتان بهێننەوە بە هەمان شێوە کە بۆتان نوێندراوە، دەرمانی 	

کاڵکوێنس بەکار بهێنن یان وەبیرهێنەرەوەیەک لە شوێنێکی بەرچاو دا دابنن وەک سەر بەفرگر )سەلاجە(.

• �بۆ هەر کێشەیەک کە لەوانەیە سەرهەڵبدات پلان دابنێ، وەک چ کارێک ئەنجام بدەی ئەگەر خواردنی ژەمێک دەرمانت 	
لەبیرچوو یان بۆ هەڵسوکەوتکردن لەگەڵ ئەو هەست و خشتەی بیرانەی کە لەوانەیە کاریگەری بەسەر پرۆسەی 

چارەسەریی پزیشکی و کوالیتیی ژیانتان دابنێت.

• �پلانی داھاتوو دابنێ، ئایا من دەرمانی تەواوم لە ماڵەوە ھەیە؟ ئایا دەرمانی تەواوم بۆ سەفەر پێیە؟ لە چاوپێکەوتنی 	
دواتری دکتۆر، ئەمەوێ چ پرسیارگەلێک بپرسم؟

تێنووسێکی بیرەوەریتان پێ بێت
بە مەبەستی شوێنگرتنی ئاسانتری بەرنامەی چارەسەریی پزیشکی و ڕاگرتنی پرسیار و بیرۆکەکان، ئاسوودە بن لە بەکارهێنانی 

دواهەمین لاپەڕەی ئەم نامیلکەیە وەک تێنووسی بیرەوەریەکانتان.
• �بە مەبەستی بەردەوامبوون، هەر دۆزێکی دەرمانەکەتان لە تێنووسی بیرەوەریەکەتان بینووسن بەڵام بۆ ئەوەی بزانن 	

چارەسەرکردنی پزیشکی لە بەرەوپێشچوون دا یە.

• �هەرچەشنە کاریگەریەکی خراپ یان لە حاڵەتی هەبوونی هەر پرسیارێک دا، تۆماری بکەن. نووسراوەکانی ناو تێنووسی 	
بیرەوەریەکان لەگەڵ خۆتان بهێنن بۆ سەردانی داوتری خۆت.

پاداشت بە خۆتان بدەن
وەبیر بهێننەوە کە خۆتان ستایش بکەن، ئەمە دەتوانێت یارمەتیدەرتان بێ لە مانەوە لە حاڵەتی بەرزبوونی ئاستی ورەتانسارد 

مەبنەوە ئەگەر دوودڵ بوون بەڵکو بیر لەوە بکەنەوە کە چ شتێک بەباشی چووەتە پێش.

• �چ شتێک دەبێتە هۆی ئەوەی کە هەست بە باشتربوون بکەیت؟ لەوانەیە باشتربوونتان بەهۆی قسەکردن لەگەڵ کەسێکی 	
تایبەت، پیاسەیەکی دوور و درێژ، خواردنەوەی قاوەیەکی باش یان خوێندنەوەی کتێبێک بێت؟ کاتێک کە هەلتان بۆ 

دەڕەخسێت، خۆتان و ئامانجەکەتان پێش بخەن!

وەک هەموو دەرمانەکان، CALQUENCE دەتوانێت لە هەندێک کەسدا کاریگەری لاوەکی دروست بکات.

گرنگە لە قۆناغی سەرەتاییدا لە ئەگەری کاریگەرییە لاوەکییەکانی ئاگادارمان بکەیتەوە! هەردوو پزیشکەکەت و پەرستارە 
پەیوەندیدارەکەت زانیارییەکی بەرفراوانیان هەیە لەسەر چۆنیەتی کەمکردنەوەی هەر کاریگەرییەکی لاوەکی ئەگەری 

و بەمجۆرە دەتوانن ڕێگری بکەن لە ڕوودانی ئەو بارودۆخانە کە ڕەنگە ڕێگریت لێبکەن لە جێبەجێکردنی پلانی 
چارەسەرکردنەکەت.

ئەگەر تووشی هەریەکێک لەم کاریگەرییە لاوەکیانەی خوارەوە بوویت، واز لە خواردنی CALQUENCE بێنە و 
دەستبەجێ پەیوەندی بە پزیشکەکەتەوە بکە یان بچۆ بۆ نزیکترین بەشی فریاکەوتن.

خوێنبەربوون. نیشانەکانی لەوانەیە بریتی بن لە پیسایی ڕەش یان خوێن لە پیساییدا، میزی پەمەیی یان قاوەیی، خوێنبەربوونی 
لووت، کەوەبونەوە، خوێنبەربوونی چاوەڕواننەکراو، ڕشانەوە یان کۆکەی خوێنی، سەرگێژخواردن، لاوازی و مەنگی.

هەوکردنەکان. نیشانەکانی لەوانەیە بریتی بن لە تا، لەرز، هەستکردن بە لاوازی یان شڵەژان، کۆکە و هەناسە تەنگی 
]هەوکردنی سییەکان، کاریگەرێکی لاوەکی زۆر باوە )ڕەنگە زیاتر لە 1 لە 10 کەس تووشی بێت( یان هەوکردنی 

ئاسپێرجیلۆس، کاریگەرییەکی لاوەکی دەگمەنە )ڕەنگە لە هەر 100 کەس، 1 کەس تووشی بێت([.

هەندێک لە باوترین کاریگەرییە لاوەکییەکانی CALQUENCE بریتین لە ژانەسەر، سکچوون، هێڵنجدان، ماندوێتی، و 
ئازاری ماسولکە و جومگەکان. بۆ زانینی لیستی تەواوی کاریگەرییە لاوەکییەکان، سەیری نامیلکەی رێنوێنی پاکەتەکە بکە. 

گرنگە هەر کە پێت وایە تووشی هەر کاریگەریەکی لاوەکی بوویت، پەیوەندی بە پزیشک یان پەرستارەکەتەوە بکەیت.  

کاریگەرییە لاوەکییە جددییە باوەکان )ڕەنگە 1 کەس لە هەر 10 کەس تووشی ببێت(: لێدانی بە خێرایی یان بە ناڕێکی دڵ، لێدانی 
لاواز یان بە ناڕێکی دڵ، سەرگێژە، هەستکردن بە بێهێزی، ناڕەحەتی سنگ یان هەناسە تەنگی )نیشانەکانی کێشەی ڕیتمی دڵ پێیان 

دەوترێت فیبریلاسیونی گوێچکەڵە و ترپەترپی گوێچکەڵە(.

ئەوەی پێویستە کە تۆ دەربارەی کاریگەرییە 
لاوەکییەکان بزانیت

10

هەمیشە ئەو نامیلکەی رێنمونی پاکەتی دەرمانەکە بخوێنەوە.

ڕاپۆرتکردنی کاردانەوە زیانبەخشەکان  
ئەگەر هەر کاریگەرییەکی لاوەکیت هەبوو پەیوەندی بە پزیشک، پەرستار یان دەرمانسازەکەت بکە. ئەمەش هەر 

کاریگەرییەکی لاوەکی دەگرێتەوە کە لەم نامیلکەی رێنمونیەدا نەهاتووە. 

هەروەها دەتوانیت ڕاستەوخۆ کاریگەرییە لاوەکییەکان بە رێکخراوی بەرهەمە پزیشکییەکان ڕابگەیەنیت
 www.lakemedelsverket.se

 بە ڕاپۆرتکردنی کاریگەرییە لاوەکییەکان، دەتوانیت یارمەتیدەر بیت لە پێدانی زانیاری زیاتر سەبارەت بە سەلامەتی 
ئەم دەرمانە.

 چۆن لەگەڵ کاریگەرییە لاوەکییەکان 
مامەڵە بکەین؟

گرنگی پێدان بە نیشانە سەرەتاییەکانی کاریگەری لاوەکی زۆر گرنگە و لەڕیگەی پێشگیریو خۆپاراستن دەتوانرێت چەندین 
کاریگەری لاوەکی کەم بکرێتەوە.

هەوکردن کاتێک ڕوودەدات کە جەستەت نەتوانێت بە خێرایی بەرەنگاریی میکرۆبی هێرشبەر بێتەوە. نیشانەکانی هەوکردن 
لەوانەیە بریتی بن لە، تا )38 پلەی سەدی یان زیاتر(، لەرز، هەستکردن بە لاوازی یان شڵەژان، کۆکە و هەناسە تەنگی.

• �ئەگەر هەستت بە هەر نیشانەیەکی هەوکردن کرد، واز لە خواردنی CALQUENCE بێنە و دەستبەجێ پەیوەندی بە 	
پزیشکەکەتەوە بکە یان بچۆ بۆ نزیکترین بەشی فریاکەوتن

• �بۆ خۆپاراستن لە تووشبوون بە هەوکردن، بەبەردەوانی و زووبەزوو دەستەکانت بشۆ یان پاکژکەرەوەی دەست 	
بەکاربهێنە. خۆ بە دوور بگرە لە قەرەباڵغی و بەرکەوتنی جەستەیی لەگەڵ ئەو کەسانەی کە نەخۆشن

سکچوون بە پیسایی شل و هەندێک جار پیسایی ئاوی دەناسرێتەوە و پێویستە تۆ زیاتر لە حاڵەتی ئاسایی بچیتە ئاودەست. ڕەنگە 
سکچوونی سووک ناڕەحەت بێت، بەڵام بەگشتی کێشەی گەورە دروست ناکات، بەڵام ئەگەر چارەسەر نەکرێت، دەتوانێ ببێتە 

هۆی کێشەی وەک وشکبوونەوەی لەش)کەم ئاوی جەستە(.

• بۆ سکچوونی سووک دوور بکەوەرەوە لە کافایین و بەرهەمە شیرەمەنیەکان و خواردەمەنی توون و تیژەکان	

• �ژمارەیەکی زیاتر بخۆ بەڵام بە ڕێژەیەکی کەم، وە ئەو خواردنانەی کە هەرسکردنیان ئاسانە )کەم ڕیشاڵ(، هەروەک 	
مۆز، برنج، پاستا، ساسی سێو، نانی سپی برژاو، و سەوزە کوڵاوەکان نەک کاڵ. بەڵام دوای ئەوەی سکچوونەکە تەواو 

دەبێ، باشترە دووبارە ئەو خۆراکانە بخەیتە ناو خۆراکەکەتەوە کە دەوڵەمەندن بە ڕیشاڵ

• دوور بکەوەرەوە لە خواردنە چەورەکان	

• �لەبیرت بێت شلەمەنی زۆر بخۆیتەوە، باشترە شلەی ڕوون وەک ئاو، خواردنەوە وەرزشییەکان، چا و قاوەی بێ کافایین 	
بخۆیەوە

• �ئەگەر سکچوونەکەت توند بوو یان سەرەڕای ئەم ڕێکارانە باشتر نەبوو، دەستبەجێ پەیوەندی بە پزیشک یان 	
پەرستارەکەتەوە بکە

هەوکردن

سکچوون

هێڵنجدان و ڕشانەوە بەزۆری زیانی بۆ تەندروستیت نییە، بەڵام هێڵنجدان بەگشتی دەتوانێت کوالیتی ژیانت کەم بکاتەوە، 
ڕشانەوەش ئەگەر زۆر بێت، لەوانەیە ببێتە هۆی کێشەی تەندروستی وەک وشکبوونەوەی لەش)کەم ئاوی جەستە(.

• �زۆر بخۆ بەڵام لە ژەمی بچووکدا. هیچ ژەمێک پشتگوێ مەخە، چونکە گەدەی بەتاڵ بۆ خۆی دەبێتە هۆی سکچوون	

• دوور بکەوە لە خواردن و خواردنەوە قورسەکان	

• �ئاو یان خواردنەوەکانی نەرم و نیانی تر بە ڕێژەیەکی کەم بەڵام بە زۆرجار بخۆرەوە. ئەگەر ڕشانەوەت هەیە، ئەوە 	
قەرەبوکردنەوەی شلە لەدەستچووەکان گرنگیەکی تایبەتی هەیە.

ئازاری جومگەکان کە پێی دەوترێت ئارتالژیا، لەوانەیە وەک هەت بە ئازار، ڕەقبوون، یان هەستیاری چ لە کاتی جوڵە و 
چ لە کاتی پشووداندا ڕووبدات. ئەم ئازارە لەوانەیە تەنها لە یەک جومگەدا بێت یان کاریگەری لەسەر هەموو جومگەکانت 

هەبێت و هەروەها دەتوانێت ببێتە هۆی ئاوسان.

• سەبارەت بە چۆنیەتی بەکارهێنانی دەرمانی هێورکەرەوەی بەبێ رەچەتە پرسیار لە پزیشک یان پەرستارەکەت بکە	

• بەکارهێنانی چارەسەری بە گەرم داهێنان یان ساردکردنی شوێنی تووشبوو لەوانەیە نیشانەکانی کەم بکاتەوە	

• جوڵەی کشانی نەرم ئەنجام بدە	

ئەگەر هەستت بە هەر جۆرە شینبوونەوەیەک کرد، تەنانەت ئەگەر ژمارەی خوێنەکەت هیچ نائاسایییەکی بەرچاوی نیشان نەدا، 
دەستبەجێ پەیوەندی بە پزیشک یان پەرستارەکەتەوە بکە.

هێڵنجدان ڕشانەوە

ئازاری ماسولکە و جومگەکان

شینبوونەوە

نیشانەکانی ژانەسەر یان سەرئێشە لە کەسێکەوە بۆ کەسێکی تر جیاوازە. ئەمەش دەتوانێت ئازارێکی ناڕوون لە هەموو سەر یان 
تووندتر بێت کە تەنها لە هەندێک شوێنی سەردا هەستی پێدەکرێت.

• سەبارەت بە چارەسەرکردن بە دەرمانی هێورکەرەوەی بەبێ رەچەتە لەگەڵ پزیشک یان پەرستارەکەت قسە بکە	

• �دڵنیابە کە بەڕێژەی پێویست دەخەویت و شلەمەنی دەخۆیتەوە و هەوڵبدە ئاستی فشاری دەروونیت کەم بکەیتەوە. هەندێک 	
جار کەمێک هەوای پاک، پیاسەکردن یان کوپێک قاوە یارمەتیدەرە تا سەرئێشە لە قۆناغە سەرەتاییەکاندا بوەستێنێت

شەکەتی یەکێکە لە نیشانە باوەکانی نەخۆشی CLL و دەکرێت بەهۆی هۆکاری جۆراوجۆرەوە بێت. ئەگەر هەستت بە شەکەتی 
کرد تەنانەت دوای خەوتنی باش، پزیشکەکەت یان پەرستارەکەت ئاگادر بکەوە.

• چالاکیی جەستەیی دەتوانێت شەکەتی کەم بکاتەوە، بۆیە پلان بۆ وەرزشکردنی سووک دابنێ	

• �هەوڵبدە پەلە نەکەیت – ڕەنگە بیرۆکەیەکی باش بێت کە پلانی ڕۆژەکانت وا دابنێیت کە پشوودانیش لەخۆ بگرێت	

• داوای یارمەتی لە خێزان و هاوڕێیان بکە	

پەڵەیەکی پێشتبریتییە لە هەوکردنی پێست کە دەتوانێت ببێتە هۆی سووربوونەوە، وشکبوون و یان خورانی پێست.

• �ئەگەر پێستت وشک بوو یان خورانی هەبوو، بەکارهێنانی بەردەوامی لۆشن)نەرمکەری(ی شێدارکەرەوەی بێ بۆن 	
ڕەنگە یارمەتیدەر بێت

• �ئەگەر کێشەی توندترت هەبوو، لەگەڵ پزیشکەکەت یان پەرستارەکەت قسە بکە بۆ ئەوەی بزانیت ئایا پێویستت بە 	
چارەسەری ڕەچەتەیی هەیە یان خود نا

• جل و بەرگی نەرم و مەلافەی لۆکە بەکاربهێنە	

• دوور بکەوەرەوە لە بەکارهێنانی ئەو بەرهەمانەی کە پێست هەستیان پێدەکات، وەک سابون و پاککەرەوەی بۆندار	

• ئەگەر هەستت بە هەر گۆڕانکارییەکی نائاسایی کرد لە پێستتدا، پەیوەندی بە پزیشکەکەتەوە بکە  	

• دژەخۆر بەکاربهێنە و پشکنینی بەردەوامی پێست ئەنجام بدە	

ژانەسەر/سەرئێشە

شەکەتی/ماندویەتی

پەڵەکانی پێست



پاڵپشتیی و زانیاریی زیاتر

ئازارکێشان بەهۆی لوکێمیا دەتوانێت کاریگەرییەکی قووڵی لەسەر ژیانتان دابنێت. وێڕای بنەماڵە و هاوڕێیان، دکتۆرەکەتان و 
ئەو پەرەستارەی کە پێوەندیتان لەگەڵی هەیە، ڕێکخراوەیەک بە ناوی ڕێکخراوەی شێرپەنجەی خوێنی سویدی هەیە کە دەتوانن 

لە حاڵەتی هەبوونی هەر چەشنە پرسیار یان دڵنیگەرانی، سەردانی بکەن. لە هەندێ لە بەشەکانی وڵات، لەوانەیە گرووپێکی 
پاڵپشتیی CLL هەبێت کە دەتوانن کەسانێک ببینن کە لە هەمان حاڵەتدان و لەوێ دەتوانن هەم خۆتان و هەمیش بنەماڵەتان 

پاڵپشتی لێ‌وەربگرن.

ناو و زانیاریی پێوەندیگرتنی دکتۆرەکەتان:

ناو و ژمارە تەلەفۆنی پەرەستارێک کە پێوەندی پێوە دەگرن:

15



16

:خاڵەکان
ئەم لاپەڕانە وەکوو تێنووسی نەخۆش بەکار بهێنە. ئێوە دەتوانن هەرچەشنە پرسیارێک پێش دانیشتنی داهاتوو لەگەڵ 

دکتۆرەکەتان یان پێش پێوەندی‌گرتن بە پەرەستارەکەتانەوە بنووسن.

:خاڵەکان

 ، 11363, 
+46 08-553 260 00،

www.astrazeneca.se

ستۆکھۆڵم، سوید تەلەفۆن

ئەم دەرمانە چاودێری زیاتری لەسەرە. دەتوانیت یارمەتیدەر بیت 
بە ڕاپۆرتکردنی هەر کاریگەرییەکی لاوەکی موحتەمەل کە تووشی 

 دەبیت. 

Calquence )ئەکالابروتینیــب(: 100 میلیگــرام حەبی ڕوپۆش کراوە. 
Calquence دەرمانێکە کە بۆ چارەســەرکردنی گەورەســاڵانی تووشبوو بە 
شــێرپەنجەی خوێنی لیمفاوی درێژخایەن )CLL( بەکاردێت. CLL جۆرێکە 
 B لە شــێرپەنجەی خڕۆکە ســپییەکانی خوێن کە پێی دەوترێت لیمفۆســایتەکانی

یان )خانەکانی B(. ئەم خانانە بەشــێکن لە سیســتەمی ســەلامەتی لەش )سیستەمی 
بەرگری لەش(.

ئەگەر حەساســیەتت بە ئاکالابروتینیب)acalabrutinib( یان هەریەکێک لە 
پێکهاتەکانــی تــری ئەم دەرمانە هەیە، Calquence بەکار مەهێنە.

هۆشــداری تایبەت و ڕێوشــوێنی خۆپارێزی بۆ بەکارهێنان: ئەگەر تا ئێســتا 
تووشــی شــینبوونەوە یان خوێنبەربوونی نائاســایی بوویت یان دەرمان دەخۆیت کە 
مەترســی خوێنبەربوون زیاد دەکات، هەوکردنت هەیە، بەم دواییە نەشــتەرگەریت 
کردووە یان نەشــتەرگەریت لەبەردەم دایە، هەوکردنی ڤایرۆســی جگەری جۆری 
B )هەوکردنــی جگــەر(ت هەیــە یان هەتبووە، یان ناڕێکی لێدانی دڵت هەیە یان 
هەتبووە، بەر لە بەکارهێنانی Calquence لەگەڵ پزیشــک، دەرمانســاز یان 

پەرســتارەکەت قســە بکە. ئەگەر هەســتت بە گۆڕانکارییەکی نوێت کرد لە پێستتدا 
یان هەر گۆڕانکارییەک لە رواڵەتی پێســتتدا ئەوە لەگەڵ پزیشــکەکەت قســە بکە، 

چونکە مەترســی تووشــبوون بە شێرپەنجەی پێست زیاترە. کرێمی دژەخۆر 
بەکاربهێنە و بەردەوام پشــکنینی پێستت بکە.

پێش ئەوەی دەســت بکەیت بە خواردنی ئەم دەرمانە، بە وردی نامیلکەی 
رێنوێنــی نــاو پاکەتەکــە بخوێنەوە. ئەم لاپەڕەیە زانیاری گرنگی بۆ تۆ تێدایە.

ڕێکەوتــی دواییــن پێداچوونەوە بە زانیارییەکانی بەرهەم 2023-04-06. بۆ 
 www.fass.se :زانیاری زیاتر

